





























Familia transexuala.

Ondoren, kideetako bat transexuala den bikote baten bizipenak kontatuko ditugu:
zer oztopo aurkitu eta oraindik ere aurkitzen dituzten bidean, zer arazo bizi dituzten,
baina baita pozak eta ametsak ere.

Mikel eta Begoren ilusioa familia bat osatu eta seme-alabak izatea zen. Ametsa,
ordea, amesgaizto bilakatu izan da askotan, baina sariak ere izan dituzte. Harremanak
berak, ilusioek eta benetan aske izan nahiak eraman ditu bide luze hori egitera.

Mikel gizonezko transexuala da, eta horrek esan nahi du emakumezkoaren genitalak
zituela jaio zenean. Hori ikusita, emakumezkoaren sexua atxiki zioten. Mikel ez da,
ordea, sekula gizon izan eta ez du bere burua gizonezko sentitu, emakumezko
baizik.

Mikelek eta Begok txikiak zirenean ezagutu zuten elkar, eta orduan maitemindu
ziren. Horrela bidea elkarrekin egitea erabaki zuten. Familia bat osatzeko asmoa,
bion artean eraikiz joan zena, betidanikoa zen, eta gaur egun ere tinko eusten diote
orduko ilusio berberari (familia handitu nahi dute). Horrela bada, Mikelek hormonazio
prozesuari eta sexua berresleitzeari (genitaletan ebakuntza egiteari, alegia) ekin
aurretik, Begoren obulua ezarri zioten eta bikien haurdun geratu zen.

Mikelek bikiak izan zituen, semea eta alaba, eta ondoren, emakumezko gorputza
gizonezko bihurtzeko bideari ekin zion.

Mikel eta Begoren familiek ez zuten erabakia onartu . Izan ere, herria utzi eta beste
probintzia batera joan behar izan zuten bizitzera, senitartekoen mehatxuak eta
erdeinua tarteko.

Bikote izaten jarraitu ahal izateko eta beren seme-alaben ondoan bizitzeko beren
bizitza osoari uko egin behar izan diote: atzean utzi dituzte lagunak eta familia, eta
larrutik ordaindu behar izan dute hori guztiori: amak ezkutuan ikusi behar dituzte
eta aitona-amonek ez dituzte bilobak ezagutu.

Mikel eta Begoren kasua ez da batere ohikoa. Beraiek, ordea, ongi asko zekiten
transexual batek familia osa zezakeena bai eta seme-alabak izan ere, nahiz eta
horretarako, genero rolak eta “ama” eta “aita” tradizionalen rolak hautsi behar izan.
Historia honetan, seme-alabak mundura ekarri zituena, ama biologikoa behar zuena,
alegia, da orain aita.Eguneroko bizitza ez da erraza, baina Mikelen kanpoko itxurak,
egun erabat gizonezkoa, gauzak arintzen ditu. Gizarteak gizonezko bat, emakumezko
bat eta beren seme-alabak ikusten ditu. “Ni ez nau kalean inork nahasten” dio
Mikelek.

Mikelen egoera, alabaina, ez dago oraindik konponduta, ez baitu, oraingoz, jaiotze
agirian agertzen diren izena eta sexua aldatzerik izan, ezta horrenbestez, NANean
agertzen direnak ere, eta horrek arazo ugari sortzen dizkio, esaterako, lana
bilatzerakoan. (“lzena aldatu arte ez dut lan bila hasteko ausardiarik izango™).
Zailtasunak zailtasun, Mikelek bere egoerari tinko eutsi eta aurrera jarraitzeko
motiborik ere badu: medikuaren kontsultan bere izenaz deitzen diote, esate baterako.

Familia tradizionalek lesbianismoa nola bizi duten ulertze ausnarketa.

Lesbianismoak familien baitan eragiten dituen gatazkak anitzak dira;
bizipen hori dute lesbiana askok komunean. Gehienetan, familiak familia
heterosexualaren mitoa sinesten dute, eta horrek esan nahi du hainbat kultur
konbikzio dutela familiak nolakoa izan beharko lukeen erakusten diena eta
ideia bakar batera labur bil daitekeena: lotura heterosexualean eta ernalketan
dautza zoriona eta gure bizitzaren baikortasuna. Horrela bada, eta hasiera
batean, amek nahiz aitek beren alaben homosexualitatea posible ikusten duten
arren, lesbhiana direna jakitean, beldurra, lotsa, kezka eta jarrera gutxi
gorabehera kontrakoak azaleratu ohi dituzte.

Homosexualitatearen eta lesbianismoaren inguruko familia-gatazkak
bideratzeko moduari buruz ALDARTEn dugun kideren baten esperientziak
erakutsi digu gizonezko ala emakumezko izateak, sarritan, gay nahiz lesbiana
familian integratzea baldintzatzen duela. Azterketa ugarik berresten du alderdi
hori, bai eta gogorki sendesten ere “familiak alaba lesbiana baino hobeki
integratzen duela seme gaya”.

Alde horretatik, lesbiana izateari uzteko alabari egin ohi zaion presioa
etengabea dela ikusi dugu sarritan. Amak bezala aitak ere jarrera mutiria dute
alaben lesbianismoarekiko, eta estuki heltzen zaizkio alaba gizon batekin
ezkondu eta inoiz bilobak emango dizkien ametsari. Eta horrela izaten jarraitzen
du, alabek gehienetan beren identitate lesbhikoari tinko eusten dioten arren,
eta hala direna oso argi dutela dirudien arren.

Horrezaz gainera, leshianismoa aktiboki eta modu agerian
errefusatzeko jarrera hori 35 eta 40 urte bitarteko alabak dituzten adineko
amengan are usuago gertatzen denaz ohartu gara. Harriduraz ikusi dugu,
aurkako jarrera horrek formatu arrazionala eta gogorra duela, jarrera
toleranteago eta onarpenezkoetara jotzeko inolako zantzurik gabea.

Jakin badakigu gure herrian susmo hori baieztatuko duketen azterketak
egin beharra dagoena. Hala ere, dugun esperientzian oinarriturik esan dezakegu
emakume askok apenas hartzen dutela familiaren laguntza, emakumeek
erakartzen dutela aitortzen dutenean edo bikotea osatu edo ezkondu nahi
dutela aditzera ematen dutenean. Familiaren laguntzarik ezak ondorio larriak
eragin ditzake alaba lesbianen autoestimuan eta garapen emozionalean.

Presio horiek guztiak, gainera, tradizioz emakumeei esleitu ohi zaizkien rolek
indartu egiten dituzte. Gure kulturan, emakumeak gizarte balioa izango badu
amaren eta moralaren zaindari rolak ongi bete behar ditu, bereziki azpimarratu
ohi zaizkiola ingurukoak maitatu eta goxatzeko gai izan beharra, seme-alabak
ekarri beharra eta zaintza-lanak egin beharra. Eta jakina, hala behar izanez
gero, bere nahiak eta beharrak familia-harremanak iraunarazteko moduari
egokitu beharra familia-harremanen iraupenaren menpe jarri beharra, eta beti,
senitarteko guztiei abaroa eskainiz. Kultur ideal hori, ordea, aldatuz joan da,
eta egun, emakume asko eta asko ez da ideal horretara makurtzen; indarra
galdu duen arren, alabaina, gizartean txertatua dago eta emakume leshianek
zaila izaten dute beren nahia senitartekoek onartzea.



Zer falta dugu erabateko
Berdintasuna iristeko?

Ugariak izan diren arren gertatutako gizarte eta lege aldaketak, bereziki azken
urteotan gertatutakoak, bide luzea geratzen da oraindik familia eredu berriak
zeharo normalizatu arte, bereziki homosexualez osatutako familietan eta
gurasoetako bat transexuala denetan.

Berdintasuna, bereziki gizarte alorrean, ez da lortu, ezta gutxiagorik ere. Gaur
egun, familiari eragiten dioten legezko eskubideak ez dira hainbat alorretan
eskuratu: hezkuntzan, administrazioetan, erakundeetan, gizartean... eta
oraindik ere maiz gertatzen dira diskriminazio egoerak.

Homosexualez osatutako familien ikusgaitasuna eta normalizazioa geroz eta
nabarmenagoa da, baina egoera askotan, oraindik ere, azaleratu egiten dira
gizarte sentsibilizazio ezeko eta berdintasunik ezeko egoerak, batez ere
adingabeengan eragin gaiztoa dutenak.

Hona hemen zein diren egoera horietako batzuk:
Hezkuntzaren alorrean:

« Oraindik ez da hezkuntza sisteman familia-aniztasuna, hots, eskolen bizitzako
egunerokoan dauden famili eredu desberdinak, txertatu.

« Gaur egun ere familia eredu bakar bati (eredu heterosexualari) dagozkion
formularioak erabiltzen dira eta ez dute famili lesbigayen errealitatea kontutan
hartzen: bekak eskatzeko agirietan, eskolako matrikuletan, jakinarazpenetan...

Herri erakundeak eta administrazioak:

A) Legeetara aldaketa ugari bildu den arren, familia lesbigayen errealitatea ez
daJustiziaren alorrean txertatu:

 Euskal Herrian badira, seme nahiz alaba inskribatu nahi duten
ezkondutako lesbianen kasuan aplikatu beharreko legeria (lagundutako
ernalketaren legea) ezagutzen ez duten erregistro zibilak. Hainbat arazo gertatu
dira: esate baterako, emakume bikote batek hiru aldiz ere joan behar izan du
erregistrora bere seme/alaba inskribatzera, administrazioan diharduten
langileek ez dakitelako zer egin behar den kasu horietan, eta kontsulta egin
behar izaten dutelako. Eskaintzen den zerbitzua ez da egokia eta, gainera,
diskriminatu egiten ditu emakume lesbianak.

« Bikote heterosexualetan ezkondurik egotea nahikoa da, kontrako
azalpenik ezean, aitatasuna senarrari onartzeko. Ezkontza heterosexualak
aitatasuna ontzat ematen du (ezkontza filiazioa). Zergatik ez da gauza bera
gertatzen bi emakume lesbianen kasuan?

« Eusko Jaurlaritzaren web orrian, Justizia Administrazioari dagokion
atalean (www.justizia.net) jaiotzak inskribatzeko egin beharreko tramiteei
buruzko argibideak ematen dira, baina une oro ulertzen da aita eta ama
daudela; ez da inon agertzen zer egin behar duten bi emakumez osatutako
familiek, ezta zer berezitasun dituen ezkontza horietan jaiotako seme-alaba
adingabeen izenemateak.

B) Beste erakunde batzuetan: Osakidetzan eta INE, INEM edo INSS-ren
gisako bestelako erakundeetan, tramiteak egiteko bete behar diren agirietan
ez da familia lesbigayen errealitatea aitatzen: amatasunagatiko baja eta
biologikoa ez den amaren baimena eskatzeko eta ospitaletan bete beharreko
formularioek beti dute familia heterosexuala eredutzat.

Agerian da, bada, gauza asko aldatu beharra dagoela berdintasuna erabatekoa
izango bada. Beraz, gure proposamena honako hau da:

« Familia aniztasuna ikasleen kurrikulumean sar dadila lan gai gisa.

e Profesionalak treba daitezela, familia aniztasunari buruzko
aurrekiritziak hautsi eta ikasleak errealitate horretaz jabetzen lagundu ahal
izateko.

« Agiri publiko eta ofizialak familia aniztasunaren errealitatera egoki
daitezela.

o Herri administrazioetako langileak, eta bereziki Justizia
Administraziokoak, (Erregistro Zibilak) prestatuta egon daitezela gerta
daitezkeen egoera guztiei behar bezala aurre egiteko.




Azken gogoetak

Familia-ereduen bilakaerak ez du azken gaina jo bikote homosexualek
sortutako familiekin. Eraldatzen eta garatzen segituko du familiak, beti ere
familia horiek osatzen ditugunon behar aldakorrei egokituz eta horrek, beti
ere, etengabeko erronkak planteatuko dizkigu. Hona horietako batzuk .

o Alokatutako amak. Gure herrian ez dago horri buruzko legeriarik,
baina bada garaia horren inguruan gogoeta egiteko eta legeak onartzeko.

» Ume berarengan biltzen diren amatasun eta aitatasun bikoitzak, hau
da, gay bikote batek eta lesbiana bikote batek batera aita eta ama izatea
erabakitzen dutenean gertatzen dena. Aukera hori agertu da jadanik beste
herrialde batzuetan eta gurean ere gertatu egingo da. Kontua zera da, posiblea
izango al da ume batek bi ama eta bi aita izatea?

eHarrera gurasoek filiazio eskubideak bereganatzea.

Eztabaida eta erronka interesgarriak
planteatu ditu familiak azken hiru
hamarkadatan eta horrela izango da
datozen urteotan ere.

